
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԵՆՏՐՈՆԱԿԱՆ ԲԱՆԿԻՆ ԲՅՈՒՋԵՏԱՅԻՆ ԵՐԱՇԽԻՔ ՏՐԱՄԱԴՐԵԼՈՒ ՄԱՍԻՆ

Ղեկավարվելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 11-րդ հոդվածով` Հայաստանի Հանրապետության կառավարությունը որոշում է.  

Հայաստանի Հանրապետության ֆինանսների նախարարին՝ Վերականգնման վարկերի բանկի (KfW) (Մայն Ֆրանկֆուրտ) և Հայաստանի Հանրապետության Կենտրոնական բանկի միջև` 2012թ. նոյեմբերի 13-ին կնքված «Վերականգնող էներգիայի աջակցություն» (երրորդ փուլ) ծրագրի շրջանակներում 40,000,000 եվրոյի համարժեք դրամի չափով վարկ տրամադրելու մասին պայմանագրով նախատեսված վարկային պարտավորությունների ապահովման նպատակով Հայաստանի Հանրապետության Կենտրոնական բանկին տրամադրել 40,000,000 եվրոյին համարժեք դրամի չափով բյուջետային երաշխիք:   
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԵՆՏՐՈՆԱԿԱՆ ԲԱՆԿԻՆ ԲՅՈՒՏԵՅԱԻՆ ԵՐԱՇԽԻՔ ՏՐԱՄԱԴՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Ընթացիկ իրավիճակը և առկա խնդիրները
Վերականգնման վարկերի բանկի (KfW) (Մայն Ֆրանկֆուրտ) և Հայաստանի Հանրապետության Կենտրոնական բանկի միջև` 2012թ. նոյեմբերի 13-ին կնքված «Վերականգնող էներգիայի աջակցություն» (երրորդ փուլ)  ծրագրի շրջանակներում 40,000,000 եվրոյի չափով գումար է տրամադրվում Հայաստանի Հանրապետության Կենտրոնական բանկին (այսուհետ` ՀՀ ԿԲ): Նշված պայմանագրի ուժի մեջ մտնելու և վարկային միջոցների հասանելիությունն ապահովելու համար նախապայմաններից է հանդիսանում Հայաստանի Հանրապետության և Գերմանիայի Դաշնային Հանրապետության միջև միջպետական համաձայնագրի ուժի մեջ մտնելը, որն արդեն իսկ վավերացվել է ՀՀ Ազգային Ժողովի կողմից: Միևնույն ժամանակ Վերականգնման վարկերի բանկի և ՀՀ ԿԲ միջև կնքված պայմանագրի 2.3 կետի «b» և «c» ենթակետերի համաձայն` KfW բանկի կողմից վարկի տրամադրման համար նախապայման է հանդիսանում ՀՀ ֆինանսների նախարարի կողմից երաշխիքի տրամադրումը, ինչը դիտարկվում է նաև ՀՀ ԿԲ-ին տրամադրվելիք վարկի ապահովման միջոց:     
Առաջարկվող լուծումները
Առաջարկվում է ղեկավարվել «Հայաստանի Հանրապետության բյուջետային համակարգի մասին» ՀՀ օրենքի 11-րդ հոդվածի պահանջներով և 2012թ. նոյեմբերի 13-ին կնքված «Վերականգնող էներգիայի աջակցություն» (երրորդ փուլ)  ծրագրի շրջանակներում 40,000,000 եվրոյի չափով վարկ տրամադրելու վերաբերյալ պայմանագրով ստանձնված պարտավորությունների կատարումն ապահովելու, ինչպես նաև վարկային միջոցները ՀՀ ԿԲ-ի համար հասանելի դարձնելու նպատակով ընդունել ՀՀ կառավարության համապատասխան որոշում` ՀՀ ԿԲ-ին երաշխիք տրամադրելու վերաբերյալ:  
Ակնկալվող արդյունքը  
Նախագծի ընդունմամբ կապահովվի ստորագրված պայմանագրի կապակցությամբ ստանձնված պարտավորությունների կատարումը, որի արդյունքում Վերականգնման վարկերի բանկը նշված վարկային միջոցները հասանելի կդարձնի ՀՀ ԿԲ-ի համար:
ՏԵՂԵԿԱՆՔ
ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին

«Հայաստանի Հանրապետության Կենտրոնական բանկին բյուջետային երաշխիք տրամադրելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտությունը բացակայում է:

ՏԵՂԵԿԱՆՔ

ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացման կամ նվազեցման մասին

«Հայաստանի Հանրապետության Կենտրոնական բանկին բյուջետային երաշխիք տրամադրելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

Ամփոփաթերթ

<<Հայաստանի Հանրապետության Կենտրոնական բանկին բյուջետային երաշխիք տրամադրելու մասին» ՀՀ կառավարության որոշման 

